
ДО

ВЛАДА НА Р.М.

Министерство за здравство на Република Македонија

ПРЕДМЕТ : ИНИЦИЈАТИВА -ПРЕДЛОГ

Од Лекарска комора на Македонија со седиште на улица Партизански Одреди бр.3 Скопје, претставувано од Претседателот на ЛКМ Д-р Кочо Чакалароски.


Иницијативата се доставува до Владата на Р.М. и Министерството за здравство на Р.М. со цел да се започне постапка за измена и дополнување на постоечкиот Закон за здравствена заштита во делот во член 318 став 1 (Сл.весник на РМ 43/12 и 145/12) кој гласи:


“Постојните здравствени установи ќе поднесат барање за обновување на дозволата за работа во рок од една година од денот на утврдувањето на мрежата на здравствени установи. Постојните здравствени установи кои ќе ги исполнат условите за  обновување на дозволата за работа продолжуваат да работат во мрежата.“


Согласно наведениот Закон, Министерството за здравство со Договор со Фондот за здравствено осигурување на Македонија утврди потребна документација за обновување на дозволата за работа на здравствени установи кои вршат дејност во мрежата на здравствени установи, во која како услов за обновување на дозволата за работа се бара приватните ПЗУ кои не се закупци на деловен простор од здравствените домови (концесионери) да достават имотен лист за објектот или за дел од објектот во кој се врши здравствената дејност.


Предлагаме Министерството за здравство на Р.М да и предложи на Владата на Р.М. преку своите органи до Собранието на Р.М. да започне постапка за усогласување на Закон за здравствена заштита во делот во член 318 став 1 согласно воспоставената практика во Р.М. и реалните можности и пракса за лекарите од причина што на ваков начин доаѓа до дополнителни финансиски оптоварувања на голем број лекари.

Образложение:


ЛКМ преку своите членови на своите редовни состаноци по поднесено барање до Извршниот одбор на ЛКМ, утврди потреба, лекарите во Р.М. односно приватните ПЗУ кои не се закупци на деловен простор од здравствените домови (концесионери) да имаат еднакви услови и можности на достоинствен начин со сопствени средства да ја обавуваат својата хумана професија, рамноправно во приватниот сектор.


Лекарите во приватните здравствени установи со новите барани документи кои се потребни за обновување на дозволата за работа на здравствени установи кои вршат дејност во мрежата на здравствени установи, се соочуваат со големо финансиско оптоварување.


Со донесување на уредбата за мрежата на здравствени установи, целта беше формално-правно да биде регулиран овој однос, без притоа да нема финансиски оптоварувања на приватните субјекти од приватаната здравствена заштита.


Согласно тоа, голем број на приватни ПЗУ го преземаа образецот објавен на страната на Лекарската комора на Р.М и уредно аплицираа со него. Меѓутоа, подоцна Министерството за здравство објави дополнително нов образец со дополнителни точки каде се бара имотен лист со впишан деловен простор кој е потребен само за приватните ПЗУ кои не се закупци на деловен простор од здравствените домови.


На овој начин е направена голема нееднаквост меѓу лекарите која не само што ќе ја намали нивната хумана дејност, туку и на многумина од нив ќе им биде оневозможена, а со тоа најпогодени би биле пациентите како корисници на здравствените услуги.


Досегашната пракса во Р.М за потреба од постоење на одредени формални документи за работа во приватните ПЗУ и која успешно покажува резултати и кај лекарите и кај пациентите, со новите одредби, односно со сега направеното усогласување во ЗЗЗ ќе биде дебалансирана и ќе доведе до фискални импликации на правните субјекти.


Кога реално би се согледала големата улога и значењето на лекарите во секојдневниот живот, неспорно би било дали поседуваат имотен лист со деловен простор или не, кога со останатата документација би се постигнал истиот ефект на докажување дека се исполнети сите потребни услови за да се обнови дозволата за работа. 


Во поткрепа на ова говори и фактот што доколку е потребно постоењето на деловен простор како услов истиот може да биде проверен од надлежни институции во секое време, и од таа причина доволно е при обновувањето на дозволата за работа да биде доставена скица на просторот во кој ќе се врши дејноста, се со цел да не се изгуби континуитетот и сериозноста на здравствената заштита, но притоа и да не се оптоваруваат лекарите со нови и дополнителни трошоци.


Од причини наведени погоре, ЛКМ смета дека неопходна е измена и дополнување на постоечкиот Закон за здравствена заштита во делот во член 318 став 1 во врска со потребната документација за обновување на дозволата за работа на здравствени установи кои вршат дејност во мрежата на здравствени установи, доставена од Министерството за здравство со договор со Фондот за здравствено осигурување на Македонија.


Оваа иницијатива отворено е подржана и прифатена од сите членови на ЛКМ кои се единствени во своите размислувања дека задолжително треба да се изврши измена на Законот за здравствена заштита на Р.М. за да на тој начин се заштитат како интересите на пациентите, така и рамноправноста на сите лекари во Република Македонија.

Бр.02 - 4343/4




    Претседател на 
17.09.2013 год.



Лекарска комора на Македонија
С к о п ј е 




       Проф. д-р Кочо Чакалароски

